
Na osnovu člana 121. Zakona o visokom obrazovanju (,,Službene novine Kantona Sarajevo’’, broj: 36/22), članova 233. i 234. Statuta Univerziteta u Sarajevu (broj: 01-14-35-1/23) i Dinamičkog plana potreba za raspisivanje konkursa za izbor u zvanje u akademskoj 2025/2026. godini na Fakultetu za upravu u Sarajevu – pridruženoj članici Univerziteta u Sarajevu (usvojenog Odlukom Vijeća FU broj: 324-2/25 od 01.07.2025. godine), na koji je saglasnost dao Senat Univerziteta u Sarajevu Odlukom broj: 01-9-42/25 od 16.07.2025. godine, kao i Upravni odbor Univerziteta u Sarajevu Mišljenjem broj: 02-23-14/25 od 16.09.2025. godine, kao i Odluke Vijeća Fakulteta za upravu u Sarajevu o utvrđivanju prijedloga za raspisivanje konkursa za izbor akademskog osoblja na Fakultetu za upravu u Sarajevu u akademskoj 2025/2026. godini broj: 690-12/25 od 10.11.2025. godine, te saglasnosti Senata Univerziteta u Sarajevu na raspisivanje istog broj: 01-14-7/25 od 26.11.2025. godine, Fakultet za upravu u Sarajevu – pridružena članica Univerziteta u Sarajevu raspisuje:


K O N K U R S
 za izbor u akademska zvanja



· jedan-a (1) kandidat-kinja za izbor u zvanje docenta-ice na naučnu oblast ,,Upravno-pravna’’ na Fakultetu za upravu u Sarajevu - pridruženoj članici Univerziteta u Sarajevu, u skladu sa odredbama člana 111. stav (2) tačka c) Zakona o visokom obrazovanju (,,Službene novine Kantona Sarajevo’’, broj: 36/22) i člana 221. stav (2) Statuta Univerziteta u Sarajevu (broj: 01-14-35-1/23).

Uslovi za izbor: Potrebno je da kandidati ispunjavaju uslove iz člana 112. stav (2) tačka d) i stav (3) Zakona o visokom obrazovanju Kantona Sarajevo („Službene novine Kantona Sarajevo”, broj  36/22) i člana 227. stav (2) Statuta Univerziteta u Sarajevu (broj: 01-14-35-1/23). 

Za izbor u akademsko zvanje u naučnom polju uprava moraju se ispuniti uvjeti predviđeni zakonom, statutom, općim aktima Univerziteta i  Smjernicama za izbor u akademska zvanja na Fakultetu za upravu u Sarajevu – pridruženoj članici Univerziteta u Sarajevu:

1. Prilikom izbora u akademsko zvanje u području uprave neophodno je analizirati cjelokupan doprinos pojedinca/ke, a ne koristiti metriku kao surogat mjeru za kvalitet u procesu izbora. Fokus mora biti na sadržaju rada, a ne samo na metrici ili identitetu publikacije u kojoj je rad objavljen, vodeći računa o vrijednosti cjelokupnog naučnog i stručnog rada i njihovog uticaja na javne politike ili praksu u cjelini. 
2. Adekvatno vrednovanje naučno-istraživačkog rada podrazumijeva složeni sistem procjene koji nije baziran na samo jednom indikatoru ili na uprošćenoj kombinaciji citatne analize i recenzije, nego na analizi većeg broja podataka koji će dati pravu sliku o naučnom radu pojedinca/ke i njegovom/njenom utjecaju na razvoj nauke. U naučnom polju uprave indikator gdje je nešto objavljeno ne može odgovoriti na pitanje šta je objavljeno, zašto je objavljeno i kakvog je kvaliteta, odnosno, kakvog je uticaja imalo na naučnu zajednicu u cjelini.
3. Izbor u odgovarajuće akademsko zvanje u području naučnog polja uprave provodi se na temelju sveobuhvatne analize cjelokupnog doprinosa pojedinca/ke, odnosno kvalitativne i kvantitativne analize objavljenih radova. Osnovni principi vrednovanja naučnih dostignuća i doprinosa u naučnom polju uprave su:
a) Kvantitativna evaluacija treba da bude dopuna kvalitativnoj procjeni;
b) Vrednovanje naučnog doprinosa u naučnom polju uprave mora biti u skladu sa socio-ekonomskim, a posebno državno-pravnim kontekstom;
c) Vrednovanje mora zaštiti raznovrsnost i specifičan društveni značaj užih naučnih oblasti u polju uprave vezanih za nacionalni i regionalni kontekst;
d) Vrednovanje mora uzeti u obzir razlike među užim naučnim oblastima u polju uprave u načinima objavljivanja i citiranja.

Kvalitativni kriterij:

1. Pod pojmom »naučni rad« podrazumijeva se: izvorni naučni rad (Original scientific paper); pregledni naučni rad (Reviw scientific paper), prethodno saopštenje (Preliminary communication), izlaganje sa naučnog skupa (Conference paper) i stručni rad (Professional paper) objavljen ili prihvaćen za objavljivanje u priznatim publikacijama/publikacijama indeksiranim u relevantnim naučnim bazama. 
Kategorija stručni rad obuhvata prije svega recenzije i prikaze o recentnoj naučnoj literaturi koji se objavljuju u naučnimi stručnim časopisima. Objavljivanje stručnih radova treba vrednovati kao dio ukupne djelatnosti svakog člana akademskog osoblja u naučnom polju uprave s ciljem poticanja kritičke razmjene mišljenja.
2. Autorom/icom naučnog rada smatra se osoba čije je ime izričito navedeno uz naslov rada. U slučaju koautorskih radova, autorima/icama se smatraju svi/e pripadnici/e koautorstva čija su imena navedena bilo uz naslov rada /bilo na izdvojenom mjestu u radu.
3. Naučni i stručni časopisi ne smiju biti jedina mjesta i mjerila naučne izvrsnosti. U naučnom polju uprave neophodno je vrednovati i druge oblike naučnog i stručnog rada: knjige, članke u zbornicima radova, poglavlja u knjigama, članke u leksikonskim/enciklopedijskim publikacijama, uređivanje zbornika radova, kritička izdanja tekstova, prijevode zahtjevnih teorijskih tekstova.

Kvalitativna ocjena naučnog doprinosa:

1.Pokazatelji uspjeha u naučnom radu: nagrade i priznanja za naučni rad dodeljene od strane relevantnih naučnih institucija i društava; uvodna predavanja na naučnim konferencijama i druga predavanja po pozivu; članstva u odborima međunarodnih naučnih konferencija; članstva u odborima naučnih društava; članstva u uređivačkim odborima časopisa, uređivanje monografija, recenzije naučnih radova i projekata.
2. Angažovanost u razvoju uvjeta za naučni rad, obrazovanju i formiranju naučnih kadrova: doprinos razvoju nauke u zemlji; mentorstvo pri izradi master, magistarskih i doktorskih radova, rukovođenje specijalističkim radovima; pedagoški rad; međunarodna saradnja; organizacija naučnih skupova.
3. Organizacija naučnog rada: rukovođenje projektima, potprojektima i zadacima; inovacije i rezultati primijenjeni u praksi; rukovođenje naučnim i stručnim društvima; značajne aktivnosti u komisijama i tijelima ministarstva  vezanim na visoko obrazovanje i naučno-istraživački rad.
4. Kvalitet naučnih rezultata: uticajnost; parametri kvaliteta časopisa i citiranost radova; efektivni broj radova i broj radova na osnovu broja koautora; stepen samostalnosti i stepen učešća u realizaciji radova u naučnim centrima u zemlji i inostranstvu; doprinos kandidata realizaciji koautorskih radova; značaj radova.


Kvantitativni kriterij

1. Kvantitativnim kriterijima propisan je broj radova potrebnih za izbor u pojedino naučno-nastavno zvanje i to:
a) Docent-ica - najmanje tri naučna rada objavljena u priznatim publikacijama od čega je jedan naučni rad objavljen u publikaciji relevantnih naučnih baza podataka;
2. Priznata publikacija je naučni i stručni časopis ili zbornik naučnih i stručnih radova, odnosno serijska ili monografska publikacija indeksirana u relevantnim naučnim bazama, kao i publikacija od posebnog društvenog značaja i interesa. Poglavlja u knjigama i radovi u zbornicima se izjednačavaju u relevantnim časopisima.
3. Objavljena knjiga je tematski cjelovit i kompaktan recenziran naučni, stručni ili umjetnički sadržaj u štampanoj ili elektronskoj formi koji sadrži trajni bibliografski indikator.


OPĆI KRITERIJI ZA VREDNOVANJE I PRIJEDLOG LISTE RELEVANTNIH NAUČNIH BAZA I OSTALIH NAUČNIH BAZA PODATAKA

1. Relevantna naučna baza je međunarodna referentna i citatna naučna baza sa sadržajima objavljenim u anonimno recenziranim i indeksiranim publikacijama. 
2. Referentna naučna baza podrazumijeva bibliografske, indeksne ili naučne baze podataka sa cjelovitim tekstom sa liste utvrđene ovim Smjernicama, a koje indeksiraju anonimno recenzirane priznate publikacije. 
3. Citatna naučna baza podataka uz bibliografski opis daje i popis referenci i citata u radovima objavljenim u indeksiranim publikacijama, te razvrstava publikacije na kategorije prema rangu faktora utjecaja.
Za društvene nauke relevantne su sljedeće baze: Current Contents / Social & Behavioral Sciences (BEHA); Science Citation Index Expanded (SciSearch); Scopus; Web of Science / Science Citation Index Expanded (Web of Science); Web of Science Science Citation Index, HeinOnline, ERIH Plus, ProQuest Social Science Premium Collection, Soclndex,Academic Search Complete, Education Research Complete, Inspec, Westlaw, LexisNexis, CSA Sociological Abstracts (Proquest), CSA Worldwide Political Science Abstracts 1,5 (Proquest), Central and EastEuropeanAcademic Source (EBSCOhost), Index Copernicus, ROAD, Legal Source (EBSCOhost), CEEOL, OAJI, MIAR.

OPĆI KRITERIJI ZA VREDNOVANJE PRIZNATIH PUBLIKACIJA I OSTALIH OBLIKA I REZULTATA RADA NAUČNOG I UMJETNIČKOG RADA AKADEMSKOG OSOBLJA

1.Priznata publikacija je naučni i stručni časopis ili zbornik naučnih radova, odnosno serijska ili monografska publikacija indeksirana u relevantnim naučnim bazama, kao i publikacija od posebnog društvenog značaja i interesa.
2.Univerzitet u Sarajevu primjenjuje slijedeću opću kategorizaciju priznatih publikacija: 
a) publikacije koje se nalaze na ANUBIH-ovoj listi relevantnih indeksnih baza podataka, 
b) publikacije koje se nalaze u drugim indeksnim bazama podataka i 
c) serijske publikacije koje se ne nalaze u indeksnim bazama podataka.
3.Časopisi i publikacije s međunarodno priznatom recenzijom su časopisi i publikacije koji su uvedeni u međunarodne indeksne publikacije. 
4. Popis časopisa koji su po kvaliteti izjednačeni s časopisima s međunarodno priznatom recenzijom po naučnim oblastima/poljima:

Kandidat izabran u akademsko zvanje docenta zaključuje ugovor o radu sa Fakultetom za upravu na period na koji je izabran.
 
Uz svojeručno potpisanu prijavu na konkurs za izbor u akademsko zvanje docenta kandidati prilažu slijedeće:
a) biografiju (CV) i spisak objavljenih naučnih radova, naučna dostignuća i doprinos,
b) dokumentaciju o nastavničkim sposobnostima, doprinosu procesu internacionalizacije i društvenom doprinosu,
c) diplomu i drugu dokumentaciju o stečenom obrazovanju u originalu ili ovjerenoj fotokopiji,
d) listu objavljenih knjiga, udžbenika i naučnih radova kao i same knjige i radove u originalu ili elektronskoj formi,
e) podatke o eventualnim nagradama i priznanjima u vezi sa odgovarajućom naučnom oblasti, ako ih posjeduje,
kao i svu drugu dokumentaciju kojom dokazuju da ispunjavaju uvjete predviđene Zakonom i Statutom.

Ako je diploma stečena u inostranstvu, kandidat je obavezan dostaviti rješenje o nostrifikaciji izdato od nadležnog organa.

Izbor u akademsko zvanje docenta vrši se na izborni period od 5 (pet) godina s mogućnošću jednog ponovnog izbora u isto zvanje, u skladu sa odredbama člana 117. stav (1) tačka e) Zakona o visokom obrazovanju Kantona Sarajevo („Službene novine Kantona Sarajevo”, broj  36/22).

Prijave na konkurs sa dokumentima mogu se predati na protokol Fakulteta za upravu u Sarajevu ili poslati poštom na adresu Fakulteta, ulica Igmanska 40A, 71 320 Vogošća, u roku od 15 (petnaest) dana od dana objavljivanja Konkursa.

Nepotpune i neblagovremene prijave neće se razmatrati.
	
Sve informacije u vezi ovog konkursa mogu se dobiti pozivom na broj telefona: 033/553-835 ili kontaktom na e-mail sekretara Fakulteta za upravu: emir.smajic@fu.unsa.ba.
	
                                                                                                                                           Dekan Fakulteta

                                                                                                                                                   Prof.dr. Emir Tahirović

